
自組閣參選以來，「漣翊」醜聞不
絕。在今年1月時該內閣因內部問

題突然退選，致令在3月要補選，被批
兒戲。
在內閣換人後「漣翊」再參加補

選，卻涉嫌隱瞞成員政治聯繫，直至
在諮詢大會上被同學追問，黃雅文始
承認曾為街工職員並任該黨助選義
工，同時也是「社民連之友」，及與
職工盟關係密切的「浸大社關」和
「工學同行」成員。

趙崇佳認社民連成員
候選外務副幹事長許垣桓則為「浸大
社關」和「工學同行」成員，候選外務
秘書趙崇佳亦承認是社民連成員，並曾
在2016年立法會選舉為黃浩銘助選團成
員，又表明不會退黨，只以「凍結黨
籍」敷衍浸大同學。
正常大學生早就對這群只管「煽暴播
『獨』搞政治」的所謂學生會中人不
滿，令一般學生會投票率徘徊在一成多
的低位，代表性早受質疑。

擺明是反對派政黨「B隊」
今次「漣翊」更擺明是社民連等反對
派政黨的「B隊」，進一步刺激校內一
批熱衷「拆大台」的學生甚至「港獨」
分子的神經，連日呼籲同學不要投票，
最終「焦土」成功，令新一屆浸大學生
會面臨「斷莊」。
浸大學生會評議會前晚宣佈初步點票
結果，有效票數為1,129張，投票率只

得9.36%，不足法定所需10%，故選舉
結果無效。
不過至昨日凌晨，黃雅文隨即提交選
舉投訴呈請，聲稱有人阻止同學進入票
站影響選舉公平，又稱選舉委員會處理
不當，要求仲議會裁決。浸大學生會評
議會遂押後公佈正式投票結果，直至仲
議會完成裁決程序。
事實上，被質疑是「左膠奪（學生
會）權」的黃雅文，近日已多番高調表
態意圖扭轉劣勢，包括在接受報章訪問
時稱會繼續爭取取消普通話畢業要求，
更稱要檢視現時浸大必修的體育與通識
課程，以討好同學。
她更聲言自己在校內及其他政治問題

上，包括衝擊大學會議都是「沒有底
線」，稱只要行動正確，有被開除學籍
及被捕的準備云云。

「神駒」：社民連真係好肉酸
一直跟進事件的「神駒」仇思達昨日發
帖，直言「社民連真係好肉酸架（㗎），
推舉徒子徒孫走去浸大奪權」，又質疑
「漣翊」選後投訴是「想輸打贏要」，
「事隔大半日，唔好講話實體謝票，連

FB貼文咁廉價都唔出一個，可見同學喺
佢地（哋）心目中，純粹扯線公仔，完全
無尊重過同學嘅意願！」
網民「Alison Waiyan Sze」亦指「點
完票大半日都唔謝票多謝返個九百幾個
同學先，反而走去搞 JR」，「Kenny
Lee」就揶揄：「人地（哋）唔輸得
呀，嬲嬲豬呀，睇下社民連d（啲）人
仲留言鬧緊就知啦。」

社民連等反對派政
黨試圖在浸大推傀儡
莊，結果奸有奸輸，

當然老羞成怒啦！「長毛」梁國雄就走
去踢爆佢嘅「神駒」仇思達fb專頁留言
挑機，寸「神駒」呢班「港獨」分子
「自己無能冧莊」仲咁多嘢講，又話自
己有去聽「本土民主前線」發言人梁天
琦嘅審訊，暗示呢班友得把口，結果當
然引來連番恥笑，話佢只不過想繼續食
人血饅頭，沒有饅頭哪會蒲頭喎！
話說浸大學生會候選內閣「漣翊」唔

少係社民連、職工盟及街工成員，但就
喺同學追問下先承認自己有政治聯繫，
被批評涉嫌隱瞞，更引起政黨滲透的非
議。

「神駒」爆齋Sir催票
「神駒」更出帖踢爆同社民連關係友

好嘅浸大宗教及哲學系高級講師陳士齊
（齋Sir），竟然濫用學生電郵催佢哋投
社民連傀儡莊一票。
最後，「漣翊」輸咗，但就死唔忿氣

要搞覆核。作為佢哋大佬，「長毛」當
然亦頂唔住道氣，竟喺「神駒」fb小學雞
咁留言鬧交。
佢頭一句就令人摸不着頭腦，話：
「奪了權，打飛機，唔冧莊，講條
毛。」「神駒」即時還拖：「收山啦饅
頭雄，世界是你們的，也是我們的，但
是歸根結底是我們的，因為你將要逝
去。」
「Pete Luk」就一語道破：「要饅頭雄

出黎（嚟）駁火，更加證明到支落選莊
同社氓（民）連嘅關係千絲萬縷。」
「Willy Chan」也道：「長毛賊冇嘢
撈，仲要×到條𡃁 狗公陳學生會造皇
（王）都做唔到，唔好叫折（哲）古華
拉啦，叫折墮華拉啦呀哥！」

周竪峰抽水揶揄
難得「饅頭雄」主動撩交打，大家當

然玩返夠本。中大前學生會會長周竪峰
就抽水揶揄：「雄哥！好耐冇見！我上
次畀你班黨員打完之後都有簽你個公民

提名嫁！點知你班黨員都繼續當我狗咁
打，好傷心！」「長毛」就一句：「坐
監冇份，被捕欠奉，收喇！」
「長毛」繼續寸啲人得把口：「現身

先喇，我去聽（梁）天琦審，都未見過
你哋，下次見到，打個招呼⋯⋯饅頭一
族！」
「Kwokchun Cheng」就還拖：「你話

天琦食人血饅頭喎，而（）家補選近了
就走去扮關心天琦呀？收皮啦，呀哥！」
「Terry Tse」就揶揄：「饅頭雄！補

選近了，快落街拉票，不要在facebook打
飛機！唔係就好似姚松炎咁輸咗就×
了！」
「長毛」就寸嘴道：「出嚟淘汰佢

哋！咪喺度打飛機。⋯⋯開個記（者）
招待會，全體面對市民，唔好帶（戴）
口罩，撐獄中義士，好嗎？做唔到，縮
頭龜；打飛機，食饅頭。」
「Kwokchun Cheng」還拖道：「開咩

記招？我哋又唔係政棍要選舉。」
「Terry Tse」就話：「饅頭雄！幾時

開記招要求泛民的抗爭支援基金支援埋
旺角義士？」「長毛」就寸返佢哋：
「扔磚無膽，競選無膽，現身無膽，三
無人士。」
雖然俗語話「相嗌唔好口」，但得閒

睇吓反對派之間互咬，又真係幾送得花
生落。 ■香港文匯報記者 陳川

赴學友社團拜 譚鐵牛勉港青抓國家機遇

狗達加開棟篤笑 少人理得啖笑
你估咁啱大家都姓

黃，啲飛就會好賣啲
咩？藝人黃子華開棟
篤笑，撳F5撳到爛都

買唔到，但熱狗前頭目狗達（黃洋達）
加開一場2,000人嘅棟篤笑，就連續做廣
告都冇乜人理。唔少網民自己開post恥
笑之外，有人仲走去狗達度留言寸佢︰
「吓！你咁多 fans，都係賣得兩千張
咋！你要檢討吓哪（啦）。」狗達就叫
對方買飛，仲抵唔住頸話︰「你都買飛
嚟研討丫（吖），入場去數下人頭呀咁
嘛，你地（哋）呢D（啲）人，最鍾意
做呢D（啲）浪費人生嘅事。」咁又係
嘅，好多網民都覺得，買飛入場睇，係
有啲浪費人生。
狗達搞棟篤笑，本身已經係網民笑

料，日前佢話加開一場，但網上就反應
冷淡。佢就趁早兩日全世界都喺度搞黃
子華棟篤笑嘅飛，借啲意咁問︰「大家
係咪都買唔到棟篤笑嘅飛呀？我見呢度
有喎，大家趁而（）家仲click到入
去，快買飛啦！」
賣緊嘅當然係佢自己個表演啦，搞到

網民「Joe Jason Mar」都忍唔住留言潤

佢︰「亞視嚟嘅喂。」

自嘲「冇黃牛」網民：因冇人睇
明明「萬人台」深夜播蜘蛛都大把人
爭住睇，但狗達親自搞棟篤笑，竟然要
出文自嘲「我嘅棟篤笑，就冇黃牛飛嘅
問題」，網民「Kian Lui」就直言︰
「因為都冇人想睇你囉。」
狗達就試圖反擊︰「係囉，賣得兩千

張飛，只可以加開一場咁少。」
「Kian Lui」都唔弱︰「吓！你咁多

fans，都係賣得兩千張咋！你要檢討吓哪
（啦）。」狗達就扯火鬧人︰「開埋研討
會，你都買飛嚟研討丫（吖），入場去數
下人頭呀咁嘛，你地（哋）呢D（啲）
人，最鍾意做呢D（啲）浪費人生嘅
事。」結果係點？「Kian Lui」個名變咗
灰色，再也看不到熱狗嘅post了。

被寸「一飛難求 冇人買冇人放」
其他網民點睇？成日追擊熱狗嘅「你
課金我補選」就話︰「送畀我都唔睇
啦！」「Albert Ng」仲寸︰「送就唔好
喇，俾（畀）番（返）兩千蚊我就去
睇。」

「Billy Chow」揶揄佢1,000蚊一張嘅
飛話︰「貴過子華，佢以為自己邊
個？」「陳明」再寸佢︰「×達九龍灣
巡迴牛頭角玩晒！」
「JoJo Wu」就明搞事咁問︰「有無
人知黃洋達棟篤笑嘅黃牛飛炒到咩價
位？」「Simon Mak」配合回應︰「一
飛難求。冇人買所以冇人放。」「Dick-
son Cheng」就話︰「黃牛表示︰呢啲
飛掉落地狗都唔擔。」有啲人就實際啲
嘅，「Sheri Lai」問︰「想知今次又有
邊位金主包底派飛。」

■香港文匯報記者 甘瑜

■「你課金我補選」話︰「送畀我都唔
睇啦！」 fb圖片

傀儡莊落敗 浸大生會或「斷莊」
涉隱瞞與反對派聯繫惹不滿「漣翊」仲要投訴被批輸打贏要

涉瞞多重身份 財秘「被辭職」
理大學生會評議會早前被揭發在無諮
詢、無記錄下，於去年底擅自動用1,500
萬元購買保單。新上任的學生會幹事會
「理凝」本月初「解畫」稱這屬低風險計
劃，着同學「不必過分擔憂」，但有學生
就質疑「理凝」財務秘書李躍灝正是決定
投保的「基金運用委員會」一員，過往又
曾任評議會財委會副主席，質疑其多重身
份當中或涉隱瞞，結果李躍灝於本月29日
辭任財務秘書。
理大學生報編委會fb專頁昨日爆出李躍
灝已向評議會辭任財務秘書的消息，指李

躍灝「因認為自己現時不適合擔當財務秘書之
職務」，於3月29日向評議會遞交辭職信，辭
任財務秘書一職，其申請將於評議會會議上通
過後隨即生效。
編委會稱，是次請辭令人聯想到是否與早前
「民主牆的指控」有關，故已向理大學生會幹
事會詢問情況，會長林穎恒回應編委會查詢時
稱，待得到評議會確認後才公開回應。
有關的「民主牆的指控」是指理大民主牆日
前出現「理凝當政 碌碌無能」、「財秘失蹤
錢銀無影」及「基金會一員從來無交代」為標
題的文章。
該文指，現屆幹事會「理凝」上任後近一個

月，只於 3
月 4 日在學
生會fb專頁
回應過學生
會巨額投資
方案是屬於
低 風 險 計
劃，叫「同
學不必過分
擔憂」，但
一直無詳細
交代學生會
的 財 政 狀
況，而擔任
財務秘書的李躍灝更是責無旁貸，要求他引咎
辭職。
撰文者質疑李躍灝從未交代自己有多重身份。

原來李由一年級起，先後擔任評議會財務委員會
的實習生、委員會成員及外務副主席。他在擔任
評議會財務委員會副主席一個月後主動辭職，其
後以「理凝」候選財務秘書的身份，競選第二十
五屆理大學生會幹事會，同時他是基金運用委員
會的成員，「理應對學生會的財政狀況有透徹的
了解，但他未有向會員公開其得悉的詳情」，並
批評李躍灝沒有誠信。 ■香港文匯報記者 高鈺

■理大學生報編委會fb專頁昨
日爆出李躍灝已向評議會辭任財
務秘書的消息。 fb圖片

香港文匯報訊（記者 鄭治祖）中聯辦副主任譚
鐵牛3月26日晚應邀出席香港學友社邁向70周年新
春團拜活動，並與香港特區政府政務司司長張建宗
共同擔任主禮嘉賓。譚鐵牛向到會的嘉賓宣傳了剛
剛閉幕的全國兩會精神，勉勵香港青年抓住機遇，
融入國家發展大局。
譚鐵牛表示，全國兩會受到這麼多人關注，不單
因其意義及性質重要，更因為中國在全球的影響力
愈來愈重要。他認為，香港應思考如何配合國家的
發展，而這對香港的青年也有幫助。青年是社會的
未來，青年強則國家強，認為有需要更好地培育青
年學生。
他讚賞學友社近70年來取得的成就，對學友社今

後的發展提出三點希望：一是堅持不忘初心，更好
地培育青年學生；二是堅持開拓創新，不斷增強凝
聚力和影響力；三是堅持人才為本，加強隊伍與能

力建設。

張建宗：內地實習機會更多
張建宗在致辭時表示，在中央的支持下，如何抓

緊機遇，大灣區和「一帶一路」發展，是青年開拓
發展空間的機會，是一個很重要的機遇，也是很大
的挑戰。為此，特區政府要增加更多青年到內地實
習的機會，包括邀請了16間在內地和海外都有分公
司的大企業，向香港的大學生提供培訓名額。
他續說，在這個過程中，香港的年輕人將有更多機
會認識內地和海外的職場經驗，最終達至「民、商、
官」合作，提供多些空間給青年發展。「我們希望能
夠看到我們的香港青年，第一，是有承擔、有擔當；
第二，是負責任的一個社會公民，包括三個質素：有
國家觀念、有香港情懷、有國際視野，令香港人引以
為榮，成為香港的主人翁，我們的接班人。」 ■譚鐵牛應邀出席香港學友社邁向70周年新春團拜活動，並與張建宗共同擔任主禮嘉賓。

香港文匯報訊（記者 高鈺）

香港大專院校的所謂學生會欠代

表性已是人所共知，而近日進行

投票的浸會大學學生會補選，更

因候選內閣「漣翊」的連串醜

聞，包括被社民連、職工盟等反

對派政黨滲透及成員意圖隱瞞政

治聯繫等，引起同學不滿，即使

連日「告急」，甚至有反對派政

黨「自己友」老師涉濫用學生資

料私下發電郵催票，最終投票率

只得9.36%，未達有效選舉基

本門檻（10%）而面臨「斷

莊」。不過「漣翊」候選幹事長

黃雅文隨即投訴，最終投票結果

要押後公佈，被質疑是輸打贏

要。

■「長毛」被寸只不過想繼續食人血饅
頭，沒有饅頭哪會蒲頭喎！ fb圖片

■「漣翊」的連串醜聞，包括被社民連、職工盟等反對派政黨滲透及成員意圖隱
瞞政治聯繫等，引起同學不滿。 浸大學生會編委會fb圖片

■有浸大生(白衣)被指阻礙同學參與學
生會投票。 fb片段截圖


